	IPA 2011-„Jačanje kapaciteta u sektoru voda u Bosni i Hercegovini“




Projekat IPA 2011 “Jačanje kapaciteta u sektoru voda u Bosni i Hercegovini” (u daljem tekstu: Projekat) zvanično je počeo sa realizacijom 27. januara 2014. godine. Planirano trajanje Projekta je bilo 24 mjeseca, ali je radi finalizacije započetih projektnih aktivnosti odobreno produženje za tri mjeseca, odnosno do 27. aprila 2016. godine. Za implementaciju Projekta Delegacija Evropske unije u BiH angažirala je konsultantsku firmu EPTISA Servicios de Ingenieria S.L, a finansiranje je obezbijeđeno kroz Program EU IPA 2011. 
Projekat je imao za cilj pružanje tehničke pomoći institucijama nadležnim za upravljanje vodnim resursima u Bosni i Hercegovini u cilju ispunjavanja obaveza i zahtjeva iz EU i domaćeg zakonodavstva.

Specifični ciljevi Projekta:

· Transpozicija EU direktiva za vode;
· Poboljšanje upravljanja vodnim resursima u slivu rijeke Save i priprema Planova upravljanja slivom rijeke Save, u skladu sa pravnom stečevinom EU i s međunarodnim obavezama Bosne i Hercegovine.
Glavni korisnici Projekta su bili: 
· Ministarstvo vanjske trgovine i ekonomskih odnosa BiH, 
· Direkcija za evropske integracije BiH, 
· Federalno ministarstvo poljoprivrede, vodoprivrede i šumarstva,
· Ministarstvo poljoprivrede, šumarstva i vodoprivrede RS, 
· Odsjek za poljoprivredu, šumarstvo i vodoprivredu BD BiH,
· Agencija za vodno područje rijeke Save, 
· Agencija za vodno područje Jadranskog mora,

· Javna ustanova „Vode Srpske“.
Pored navedenih, u Projekat su kroz njegovu realizaciju bile uključene i druge institucije u BiH, uzimajući u obzir implikacije koje isti ima na druge sektore.

U skladu sa Projektnim zadatkom, Projekat je imao za cilj ostvarivanje sljedećih rezultata:
· Izraditi zakonske i podzakonske akte s ciljem transpozicije EU direktiva vezanih za vode;
· Izraditi Nacrte Planova upravljanja slivom rijeke Save za dva entiteta i BD BiH, uključujući Krovni izvještaj za BiH;
· Izraditi okvir politike određivanja vodnih naknada;

· Pripremiti Plan jačanja ljudskih resursa u sektoru upravljanja vodama u BiH;
· Izraditi Akcioni plan za razvoj vodnih informacionih sistema sa posebnim naglaskom na potpunu kompatibilnost GIS mapa i baza podataka za potrebe izrade i izvještavanja o  Planovima upravljanja riječnim slivom.
1. Realizirane projektne aktivnosti 
Sve aktivnosti Projekta su realizirane po planu i kroz rad u Radnim grupama. Projektni dokumenti su izrađeni u skladu sa nadležnostima svih nivoa vlasti u BiH, i kao takvi su odobreni od strane članova Radnih grupa, odnosno institucija, korisnika Projekta.
U nastavku je dat pregled realiziranih aktivnosti po planiranim projektnim zadacima.
Zadatak 1: Pružanje pomoći pri transpoziciji i implementaciji EU direktiva za vode
U okviru zadatka 1 pripremljen je „Izvještaj o procjeni stanja usklađenosti propisa o vodama FBiH i RS sa propisima EU“. Izvještaj je obuhvatio direktnu usporedbu između zahtjeva pravne stečevine EU u oblasti voda i postojećih propisa  u FBiH i RS,  koji se odnose na vode.
Izvještaj je poslužio kao osnova za izradu i donošenje „Akcionog plana za punu transpoziciju i implementaciju EU direktiva vezanih za vode u FBiH i RS“.
U skladu sa prethodna dva dokumenta, a u cilju transpozicije EU Direktiva relevantnih za oblast upravljanja vodama, izrađeni su nacrti 17 podzakonskih akata za RS i FBiH, kao i konsolidirani tekst Zakona o  izmjenama i dopunama Zakona o vodama FBiH i RS.
Finalni rezultati Radne grupe za pravna pitanja predstavljeni su 17. decembra 2015. godine, na zajedničkoj radionici održanoj u Banja Luci. Nakon toga dostavljeni su nadležnim institucijama na dalji rad i aktivnosti u skladu sa zakonskim procedurama, do njihovog konačnog usvajanja.

 Zadatak 2. Tehnička pomoć u pripremi Nacrta Planova upravljanja slivom rijeke Save
U okviru zadatka 2 napravljen je dokument "Značajna pitanja upravljanja vodama" za sliv rijeke Save. Također je pripremljen Karakterizacijski izvještaj za sliv rijeke Save i Nacrti Planova upravljanja riječnim slivom rijeke Save (RBM planovi) u Federaciji BiH, Republici Srpskoj i Brčko distriktu BiH. Nacrti Planova upravljanja su objavljeni 1. marta 2016. godine, čime je počeo proces tehničkih konsultacija javnosti i zainteresiranih strana, nakon čega se očekuje provedba daljih aktivnosti u skladu sa Zakonima o vodama.

Nacrti RBM planova sadrže sve elemente u skladu sa zahtjevima EU zakonodavstva, odnosno u skladu sa odredbama EU Okvirne Direktive o vodama i važećeg zakonodavstva u BiH: karakterizaciju površinskih voda, podzemne vode, zaštićena područja, analizu pritisaka, hidrološke analize, monitoring površinskih voda itd.
Kao rezultat Projekta napravljen je i „Krovni izvještaj za BiH“, a na osnovu Nacrta RBM planova. U izvještaju se agregiraju osnovni elementi iz sva tri RBM plana s posebnim naglaskom na Program mjera koji je zajednički za cijeli sliv rijeke Save u Bosni i Hercegovini.
Nadležne institucije u RS i FBIH su nakon završetka Projekta nastavile aktivnosti na izradi Nacrta RBM planova. 
Svi dokumenti u FBIH dostupni su na stranici Agencije_za_vodno_područje_rijeke_Save
Nacrt RBM plana za Savu za RS, zajedno sa pratećim dokumentima dostupan je na stranici: Javne_ustanove_“Vode_Srpske“
Zadatak 3. Priprema Okvira politike za određivanje vodnih naknada
U okviru zadatka 3 procijenjen je postojeći okvir politike vodnih tarifa i napravljen „Izvještaj o okvirnoj politici vodnih tarifa za FBiH“  i  „Izvještaj o okvirnoj politici vodnih tarifa za RS“.
Na osnovu urađenih analiza pripremljena je nova metodologija za određivanje vodnih tarifa za FBiH, RS i BD u skladu sa Okvirnom direktivom za vode, jer sadašnji sistem cijena vode u BiH samo djelimično ispunjava uvjete iste.
Ključna preporuka i cilj nove metodologije je potreba redizajniranja sistema vodnih naknada kako bi se obezbijedio povrat troškova i siguran priliv novca, odnosno ekonomska efikasnost. 
Zadatak 4. Priprema Plana jačanja ljudskih resursa u cilju dugoročne izgradnje kapaciteta u sektoru voda
U okviru zadatka 4 izvršena je Procjena institucionalne strukture i odgovornosti ključnih institucija u BiH u pogledu upravljanja vodnim resursima, a naročito u pogledu upravljanja slivom rijeke Save.

Pripremljena je komparativna analiza ključnih institucija nadležnih za vode u BiH sa kompatibilnim institucijama u EU i/ili susjednim zemljama, koristeći prvenstveno, kao kriterij, potrebne kapacitete za dugoročne aktivnosti vezane za pripremu/ažuriranje svih RBM planova u BiH.

Kao rezultat ovih aktivnosti izrađen je dokument „Plan ljudskih resursa za sektor voda u BiH", zajedno sa planom zapošljavanja i obuka. Osnovne preporuke Plana su: poboljšati koordinaciju i saradnju svih nadležnih institucija u sektoru voda, povećati broj zaposlenih, a gdje to nije moguće ojačati kapacitete već postojećeg osoblja, te strateški pristupiti njihovoj obuci. 
Zadatak 5. Priprema Akcionog plana razvoja vodnog informacionog sistema
Kroz ovaj zadatak, napravljena je procjena stanja postojećih informacionih sistema za vodu s posebnim osvrtom na kvalitetu hardvera i softvera, sistemske aplikacije, kompatibilinost metodologije prikupljanja i razmjene podataka, jednostavnost za korištenje putem interneta, podobnost modularne strukture za pripremu/ažuriranje RBM planova i prikupljanje/editiranje podataka/informacija potrebnih za podršku Savskoj komisiji (International Sava River Basin Commission) i Međunarodnoj komisiji za zaštitu rijeke Dunav (The International Commission for the Protection of the Danube River). 

Glavni rezultat ovog zadataka je „Strategija razvoja vodnog informacionog sistema u BiH“ i „Akcioni plan razvoja vodnog informacionog sistema u BiH“. Definirani ciljevi u okviru Strategije su sljedeći:

•
Poboljšati pružanje informacionih usluga i proizvoda;

•
Podrška institucionalnom međusobnom povezivanju i interoperabilnosti;

•
Upravljanje i vrednovanje informacije kao sredstva;

•
Ulaganje u VIS i recipročne mogućnosti;

•
Jačanje kvalitete VIS-a i sistema osiguranja od rizika.

Akcioni plan je sumirao ciljeve sektora voda u pogledu aktivnosti upravljanja informacijama (UI) i informacionim tehnologijama (IT), pod okriljem VIS-a.

